
yaya tmqulih Watan Losing

pgqzyway misu cikay zywaw na qutux squlig, mslungan balay qu squliq
gani, nanu squ raral ga hala ta tmqulih muci ga, si ga hongun ta na gba ru
kyapun ta qulih, ini ga kagang ru kbolung rwa, maki uzi qu bun nha slqiy ru
kruma ga tb’ka san nha qu s’agal btunux bun nha btunux nyux maki gsya
lga, huqil qu qulih mnaki kya la, ini ga kr’agan nha musa qmlih gong ru san
nha mamu’ qulih nyux sm’ma bnaqiy nyux glihan, ini ga tban nha na
tuba, nanu ana ga ungat kya qu qqaya ga agal nha qulih hiya na ma.

nanu maki qutux laqi aring nya cipoq ga blaq nya balay musa mluw
nkis tmqulih, nanu yasa qu baqun nya kwara zywaw na tmqulih, ktan nya
inlungan gong lga, baqun nya kwara nyux kki’an na qulih mru misuw nya
balay galun ma, nanu hiya qu san nha Watan Losing pi.

nanu squ minxal msunu qu kayal, si qwalax mru hmol Ima, horun nya
kwara syaw gong ru san nha syaw gong lga, si s’uci papak qu cin_gtgan na
hnoran gsya memaw ini pung papak ma. horun nya kwara tuqiy osa nha
gmayah, wal masuq msluhiy qu rgyax uzi, musa mtama kya qutux btunux

tapaq ru si yangay gsya nyux memaw tmora, mnglung muci; ki’a wal inu

kwara qu qulih 1ga? baha hmswa nyux btangan kwara lhugan mingyanux
kya, ana yaqu bbtunux zik ga masoq mptucing mtnos ru tkugus,

ktan mga nyal mluw ruma ka nagal nha gsya nyux lema mkb’ka qutux
qulih ma, si tuliq qu Watan musa ngasal la, nyux nya bagun balay qu
lgingan quliq.

si agal soki musa tmutu’ ruma, bkon nya ru tunun nya, suqun nya
tminun Iga, yasa qu kobu san ta soni gani pi. babaw nya takil la, yan na kya
Iru sguyu’ Ima. ru aring kya maki qu cingay balay lamu na qqaya ka agal
nha qulih.

nanu yasa qu slungan nha kbalay kwara tayal Ima, “ay! nyux lpyung
la” muci Iga t’osun nha balay musa smi lga ini nha suqiy maniq la. ru ini
skyut ana qutux ramat nha, tmmyan qulih, kinyayan qulih uzi Ima, nanu qu
Watan gani ga minaki squ Kobu mga, aw ini minagal nha squ lalu na

kmnalay kobu qasa ga? muci ke’ na bnkis pinnongan maku.

